
 

Athugasemdir vegna máls nr. 114/2022! 

Birt: 15.07.2022 Síðast uppfært: 15.07.2022 

Frumvarps til laga um breytingu á lögum um póstþjónustu (Innleiðing 

Evrópureglna, bréfakassasamstæður, leiðrétting) 

Til þeirra er málið varðar! 

Eftir að hafa kynnt mér innihald máls nr. 114/2022, þá hef ég undirrituð nokkrar 

athugasemdir og spurningar varðandi þessi frumvarpsdrög.  

 

1. Regla (ESB) 2018/644 ku eiga að miða að því að „efla traust neytenda“ á 

viðskiptum á netinu og bæta úr skorti á tölfræðilegum upplýsingum um markaðinn 

fyrir pakkasendingar yfir landamæri:  

Formáli: Megin tilgangur þessara frumvarpsdraga virðist vera sá að hér með eigi að heimila 

að heimsendingarþjónusta á póstsendingum á heimilisföng verði lögð niður og eins og 

orðalagið í frumvarpsdrögunum er og að leyfa að póstkassar verði staðsettir á einum 

tilteknum stað fyrir  ótilgreindar stærðir af þéttbýli. Það er að vísu einungis talað um 

„pakkasendingar“ og á engan hátt minnst á aðrar tegundir af póstflutningi eins og 

bréfasendingar eða fjöldapóst svo eitthvað sé nefnt úr þeirri flóru sem skilgreind er sem 

„Póstur“.  

Spurning: Hvernig getur fjarlægð póstkassa eða póstlúgu eflt „traust neytenda“ á viðskiptum 

á netinu yfir landamæri eða bætt úr skorti á tölfræðilegum upplýsingum um markaðinn fyrir 

pakkasendingar yfir landamæri (en út á nákvæmlega þessi atriði gengur þessi tiltekna 

reglugerð – EKKI fjarlægð póstkassa frá heimilisföngum eða bréfakassasamstæður)? 

Spurning: Hvernig ætlar póstþjónustan að koma fyrir pakka á netinu og skila böggla eða 

pakkasendingum net- eða rafrænt til neytenda? 

Spurning: Hvernig verður staðsetningu póstkassanna / bréfakassasamstæðanna háttað á 

svæðum eins í 100-500 manna þéttbýli? Hafa menn séð fyrir sér nánari útfærslu á þessu nýja 

fyrirkomulagi? 

 

2. Ef um ábyrgðarsendingar  eða rekjanlegan póst er að ræða: 

Spurning: Hvernig er meiningin að leysa þennan þátt í póstflutningi? Það er þegar að einhver 

aðili stílar og sendir rekjanlegan póst á heimilisfang til viðtakanda og viðtakandinn þarf að 

kvitta fyrir móttöku? 

Spurning: Verður viðtakanda gert að mæta við einhverja bréfakassasamstæðuna og taka á 

móti póstsendingunni þannig? 



 

3. Regla (ESB) 2018/1263 gengur út á að bæta vinnuferli þeirra sem starfa við 

póstflutning. Væntanlega er verið að meina þeirra starfsmanna sem vinna við að 

afgreiða póst – ekki viðtakenda á pósti og bögglum (pökkum) eins og má skilja á 

orðalagi frumvarpsdraganna og er ástæða fyrir að leggja á niður útburð á 

póstsendingum á heimilisföng.  

Spurning: Hvernig getur vinnuferli við að fylla út skýrslur og annað skriflegt sem fylgir 

pakkasendingum rökstutt að verið er að leggja niður þjónustu á póstsendingum á þau 

heimilisföng sem póstsendingarnar eru stílaðar á? 

 

Að lokum: Væri ekki „gáfulegt“ að byrja á að skilgreina hvað felst í hugtakinu „Póstþjónusta“ 

og hvað felst í þessari þjónustu áður en lagðar eru til breytingar á núverandi fyrirkomulagi, 

sérstaklega þegar að verið er að nota regluverk eins og verið er að vitna í eins og reglur ESB 

nr. 2018/1263 og ESB nr. 2018/644 sem virðast vera notaðar sem ástæða til að leggja af 

þjónustu viðtakenda á póstsendingum. Innihald og tilgangur fyrrnefndra reglna er ekki í 

nokkru samhengi við raunverulegan tilgang og áherslur í þessari nýju lagasetningu, þar sem 

að megin tilgangurinn með lagasetningunni virðist vera sá að leggja af þjónustu við  

heimsendingar á pósti á þau heimilisföng sem sendingarnar eru skráðar á.  

 

 

Virðingarfyllst 

